
Ko nā fenuatanu 
o te Taupulega 
o te Kakai o 
Ueligitone
Ko he takiala mō nā komiuniti o Tokelau



Ko te peleni tēnei  
na fatu ma te iloa  
e kehekehe ia lagona 
ma talitonuga  
o tagata. 

Fakaamanakiaga o  
tau aganuku ma nā  
talitonuga ō koe
Na fakailoa mai e te Taupulega o te  
Kakai o Ueligitone tana fuafuaga fou  
mō nā Fenuatanu mō Tawa, Karori  
ma Mākara ia Iulai 2021. 

Ko te fuafuaga e fakavae ki te 
fakaamanakiaga o nā kikilaga ma nā 
talitonuga o tagata kehekehe. Na 
fakatalanoa kimātou ki nā itūkāiga 
fakalāpotopotoga lotu ma nā aganuku 
kehekehe e lahi i te fakagāhologa o te 
fakatalanoaga.

Na fakatalanoa kimātou ki nā hui mai nā 
komiuniti kehekehe o te Pahefika, ei loto  
ai ia Tokelau, ma na lagona ai e kimātou  
nā mea e tāua kia te koutou. Ko kimātou 
nae fofou ke fakailoa atu kia te koutou pe 
vēfea ona fakatotoka e te pulepulega nā 
mea iēnei. 

Filifiliga mō nā poloka  
mō nā tūgamau fou
Ko kimātou kā fakaauau ke fokiatu pea nā 
tūgamau i taimi uma lava ki te fakavavau. 

Ko kimātou foki ka kikila ke fokiatu ni 
tūgamau i he tūlaga e hē pā ki te fakavavau 
i he kogāfenua kua uma te fakailoga 
fakapitoa ke fai ki ei ni filifiliga mō ni  
poloka fou i te lumanaki.

Kāfai e tonu ia te kimātou ke fokiatu 
te filifiliga i te tūlaga e gata mai tona 
fakaauauga e hē pa ki te fakavavau, e mafai 
e nā tino ke filifili ke fakaaogā he tūgamau 
mō he vāitaimi e mālilie ki ei. Kāfai e uma te 
vāitaimi tēnā, ko te kāiga kā filifili e kilātou 
pe toe fakafoki te poloka pe fakaauau mō 
he vāitaimi fakaopoopo e mālilie ki ei kae 
totogi he tupe. 

E kitātou iloa ko te tokalahiga o koutou e 
lagona ko te toe fakaaogā o nā tūgamau 
e hē talafeagai, ma e fofou ke fakamapu 
ō koutou māfaufau i nā mea iēnei e lua. 
Ko te mea muamua, ko nā tūgamau na 
fakatau ke pā ki te fakavavau, kā tumau 
pea kā hē tagofia. Ko tona lua e heai he tino 
kā fakamālohia ke fakatau nā tūgamau na 
fakatau ke hē pā ki te fakavavau – ko he 
matākupu tēnā kā tuku atu lava ki te fifiliga 
a te tino lava ia. 



Māfakamanatu
Ko tagata e mahanai lava e fofou ke fai  
nā māfakamanatu ke fakaatagia mai ai  
te natula o nā tino e pele ia te kilātou.  
Ko koe e mafai ke fai lava hau ata ki te  
mea e fofou koe ki ei, oi oti lava te mea  
ke talafeagai ma nā takiala e tuha ai ma  
te lahi ma nā mea e fakaaogā ke fau ai. 
Ko nā māfakamanatu uma e tatau ke fai 
e he tino potofakapitoa i te fauga o nā 
fatufakatuha (monumental mason).

Fakamolemole fakafehokotaki mai ki  
mātou mō ni iētahi fakamatalaga. 

Ko te taukikilaga ma te 
faifakaleleiga o nā tūgamau, 
ma nā tēuga fakamānaia
Ko te taukikilaga fakalelei o nā tūgamau ko 
he auala tāua tēnā mō tagata ke molialofa 
atu ai te lātou fakaaloalo manatua ai pea ō 
lātou kāiga pele. Ko te kāiga e taukikila e ia 
te tūgamau ka ko te Taupulega e taukikila 
e ia te laukelekele mō te fenuatanu 
(fakatakitakiga ko te moaga o te vao).

E mafai ke tuku e koe ni tēugā fakamānaia 
ki luga o te māfakamanatu ma te fakavae 
himā, kae fakamautinoa e fakamau 
fakalelei. Kāfai nā tēuga fakamānaia e pūhia 
kehe, e mafai ke maua mai ai te otaota ma 
fakakino ai nā vai e tafapili mai. 

Ko nā mea e tuku i luga o te vao pe ko te 
mutia kā kavekehe auā kā faigatā ai te 
tauhiga ma aualagatā ai ki te fenuatanu. 
Ko te mātou kaufaigāluega kā tāofi ki nā 
mea na kavekehe mai mō he vāitaimi, ma 
taumafai ke fehokotaki nā kāiga kā ke toe 
maua e kilātou. 

Kā hāuni e kimātou he tuhi ke taku atu  
kia te koe e uiga ki te taukikilaga fakalelei  
o nā tūgamau o nā kāiga pele, e vēnā foki 
ma te teuteuga fakamānaia. 

Ko te toe fakafouga o te 
Falehā Lahi 
Kua uma te fakafou te Falehā lahi i te 
Fenuatanu i Karori, e mafai ke ofi ki loto 
ni vāega toka lahi. Ko te toe hauniga 
ma te toe teuteuga o te laukelekele i te 
fakatāmilohaga i fafo ma te valiga o fafo  
ma loto kua uma. 

Ka fai e kimātou iētahi fakaleleiga i te taimi 
i fafo o te taimi galuega mahani. Ko nā 
tūlaga o nā tafatafa (vāvā) kā fakafou, ma 
kā fai foki te umukuka, ma kā aogā mō he 
iputī kāfai e uma nā maliu mō kilātou e iei 
nā tamaiti.

Fehoahoaniga ma lagolago 
Ko iētahi vāega o te mātou fenuatanu e  
fai he tamā matike ma ko iētahi tino ahiahi 
e ōno faigatā mō kilātou ke hāvavali ai. 
Ko te mātou kaufaigāluega e āvanoa ke 
fehoahoani kāfai e manakomia. 

Ko kimātou foki e fiafia ke fehoahoani 
ke tali fehili pe ni popōlega mō koe. 
Fakamolemole e āvanoa ke ōmai oi  
kikila kimātou i te mātou ofiha i te 
Fenuatanu i Karori, 76 Old Karori Road, 
or call us on 04 476 6109 or email: 
cemeteries@wcc.govt.nz 

Mō ni fakamatalaga e uiga kia mātou 
fenuatanu ma nā filifiliga e maua e mafai foki 
maua i: wellington.govt.nz/cemeteries 


